
МИНИСТЕРСТВО ЗА ТРУД И СОЦИЈАЛНА ПОЛИТИКА

Врз основа на член 53 од Законот за заштита на децата („Службен весник на Република 
Македонија“ бр. 23/13, 12/14, 44/14,  144/14, 10/15, 25/15,  150/15, 192/15, 27/16, 163/17, 
21/18 и 198/18), министерот за труд и социјална политика донесе 

ПРАВИЛНИК ЗА ИЗМЕНУВАЊЕ НА ПРАВИЛНИКОТ ЗА  ФОРМАТА, 
СОДРЖИНАТА И НАЧИНОТ НА ВОДЕЊЕ НА ПЕДАГОШКАТА 

ДОКУМЕНТАЦИЈА И ЕВИДЕНЦИЈА ВО ДЕТСКА ГРАДИНКА И ЦЕНТАР ЗА 
РАН ДЕТСКИ РАЗВОЈ

Член 1
Во Правилникот за формата, содржината и начинот на водење на педагошката 

документација и евиденција во детска градинка и центар за ран детски развој („Службен 
весник на Република Македонија“ бр. 87/13, 154/13, 127/14,  1 46/15 и  159/16), во 
членовите  3  став (1), 4 став (1), 5 ставови (2) и (3), зборовите „Република Македонија“ се 
заменуваат со зборовите „ Република  Северна Македонија“.  

Член 2
Во член 7 став (1) алинејата 2 се менува и гласи:
„ – „Податоци за здравствена состојба на детето“ што ги пополнува и заверува 

матичниот лекар на детето при запишување во детската градинка/центар за ран детски 
развој, како и за секоја воспитна година во која детето престојува во детската 
градинка/центар за ран детски развој, кои содржат: име, презиме, датум и место на раѓање 
на детето, податоци за вакцинален статус и примени вакцини и општи податоци за 
неговата здравствената состојба, име, презиме, потпис и факсимил на матичниот лекар, 
податоци за контакт и датум на пополнување, “.

Член 3
Образецот бр. 1, Образецот бр.2, Образецот бр.3, Образецот бр.4 и Образецот бр.5  се 

заменуваат со нови обрасци  Образец бр. 1, Образец бр.2, Образец бр.3, Образец бр.4 и 
Образец бр.5  кои се дадени во прилог и се составен дел на овој правилник.

Член 4
Одредбите од членот 1 од овој правилник и новите обрасци бр. 1, 2, 3 и 4 од член 3 од 

овој правилник ќе отпочнат да се применуваат од 1 септември 2019 година.

Член 5
Овој правилник влегува во сила наредниот ден од денот на објавувањето во „Службен 

весник на Република  Северна Македонија“. 

                  Бр.11- 3450/2                                Министер
          30 април 2019  година                              за труд и социјална политика,
                       Скопје                                   Мила Царовска, с.р.

